
Guricas illaa Guryasamo Dowladeed:

Hordhac

Hindisayaashii muddada dheer lagu taamayay iyo himilooyinkii Soomaaliya ee ahaa
dhisidda dowlad faderaal ah oo xasiloon iyo qabashada doorashooyin loo dhan
yahay, waxa ku yimid dibudhac kale. Cagabadahan oo ah kuwo soo nognoqday
waxa xuddun u ah madmodowga iyo qabyada ku jirta dastuurka Soomaaliya, taas oo
keentay khilaaf siyaasadeed oo joogto ah. Inkasta oo ay markhaati maddoon tahay in
uu qaabdhismeedka dastuurku ka qaybqaatay cagabadaha dowladda, haddana waxa
kale oo ku lammaan madmadow qotodheer iyo dhibaatooyin joogto ah oo ay ka
mid yihiin: dhaqgan siyaasadeed oo waxkasta ka doorbida muddo kororsi, doorasho
musuqgmaasuq ah iyo horumarinta hay’adaha iyo xeerarka dimuqraadiyadda oo

xilli aan waxba laga qaban karin la haabhaabto. Khilaafaadkan joogtada ahi waxa ay
curyaamiyeen sharcinimada iyo habsami u socodka nidaamka faderaalka.

Gogoshii “Wadatashiga Qaranka” ee Dowladda Faderaalka Soomaaliya oo la qabtay
bishii Juun 2025, taas oo ay daba socdeen wadahadallo u dhexeeya dowladda iyo
mucaaradka oo socday illaa Axaddii hore,' iyo kala xidhiidh furanka u dhexeeya
dowladda faderaalka iyo dowlad goboleedyada, gaar ahaan Jubbaland iyo Puntland,

oo la filayay in ay ka soo baxaan Isfahan iyo heshiis loo dhan yahay ayaa ku soo
dhammaaday burbur iyo kala fogaan baaxad leh. Dowlad goboleedyada, mucaaradka,
iyo daneeyayaasha kale ayaa su’aal ka keenay sharcinimada iyo ujeeddooyinka
tallaabooyinka ay ku kacday DEFS iyo sida oo kale dibudhaca ku yimid doorashooyinka
iyo arrimaha dastuurka.?

Faalladani waxa ay u kuurgalaysaa sida ay qabyo-tir laaanta Dastuurka Kulmeegaarka
ah ee 2012, iyo waxkabeddelkii dhowaan lagu sameeyay dastuurka ay u abuureen
ismariwaaga iyo qalalaasaha ka dhashay doorashada Soomaaliya ee madlan. Sidaas
darteed, waxa ay faalladani ku doodaysaa u noqoshada dastuurka - oo ah saldhigga
mabaadiida dowlad-wadaagga iyo is-afgaradka — kuwaas oo barbilow u ah ka
gudbidda ismaandhaafka siyaasadeed iyo jaahwareerka dastuurka. Wadaxaajood dhab
ah oo keena heshiis micno leh ayaa lafdhabar u ah xagqiijinta xasilooni waarta oo dalku
gaaro.

Dastuurka Kumeelgaarka ah

o Dastuurka Kumeelgaarka ah ee 2012 waxa loogu talagalay in uu dhidibbada
u taago midnimo faderaal oo Soomaaliya ka hanaqaadda, balse taasi weli ma
dhicin, oo dastuurku waa mid aan dhammaystirnayn oo muran badani hareeyay.
Inkasta 0o uu dastuurku u baahan yahay dhammaystir degdeg ah,

*Labada eray ee “Guricas iyo Guryasamo’, waxa asal ahaa loo adeegsadaa laba xaalad deegaan oo lid isku ah. Nolosheennii miyiga, deegaanku waxa uu si guud
ugu qaybsamaa “Guricas” iyo “Guryasamo”. Guricasku waa deegaan aan nolol ahaan xasiloonayn oo dulin iyo dhowr leh, kaas oo talada saxda ahi jidayso in
laga guuro, guryasamuhuna waa deegaan xasiloon oo nabad iyo barwaaqo ka jirto, kaas oo talada saxda ahi jidayso in la degannaado ama loo guuro. Labadaas
deegaan ayay dowladnimaduna ka dhigan tahay oo sida ay u jiraan ‘Guricas iyo Guryasamo Deegaan’ ayay u jiraan ‘Guricas iyo Guryasamo Dowladeed.

1. “Mogadishu Political Talks Delayed amid Disagreements between Government, Opposition,” Hiiraan Online, 11 August, 2025. https://www.hiiraan.com/
news4/2025/Aug/202530/mogadishu_political_talks_delayed_amid_disagreements_between_government_opposition.aspx.

2. “Somalia’s Deepening Divide: Puntland and Jubaland Reject Federal Authority, Urge International Action.” Goobjoog, June 27, 2025. https://en.goobjoog.
com/somalias-deepening-divide-puntland-and-jubaland-reject-federal-authority-threaten-international-action/.

haddana madaxdii dowladda faderaalka Soomaaliya u kala danbeeyay, laga

soo bilaabo muddo xileedkii Madaxweyne Xasan Shiikh Maxamuud ee 2012,
waxa ka muuqata in aanay lahayn rabitaan siyaasadeed iyo ka go'naansho ay ku
doonayaan is-afgarad siyaasadeed oo lagu qabyo-tirayo hannaanka dibu-eegista
dastuurka ama lagu turxaanbixinayo su’aalaha xuddunta u ah faderaalnimada,
balse ay madmadowyadaas ku arw-kacsadaan oo ay uga faa’iidaystaan musugq iyo
dano siyaasadeed. Dhibaatooyinka aan la xallin waxa ka mid ah: The division of
powers between the FGS and FMS.?

« Awood-qaybsiga u dhexeeya Dowladda Faderaalka iyo dowlad goboleedyada
o Saammi-qaybsiga dakhliga iyo khayraadka dabiiciga ah

e Meeqaamka rasmiga ah iyo hannaanka maamul ee caasimadda Muqdisho

« Nidaaminta nidaam doorasho oo xor iyo xalaal ah, loona dhan yahay.

Hubanti-laaantan ayaa xilli-doorasheed kasta ka dhigta tartan dhalanteed ah oo hal
dhinac ku guulaysto, kaas oo ay hareeyaan muddo kororsi, heshiisyo kumeelgaar

ah, iyo mararka qaar oo ay ka dhashaan iska hor-imaadyo hubeysani - sidii
Mugqdisho ka dhacday 2021-2022¢, iyo sida oo kale 2016 iyo 2012.° Dhaqankani
curad ma aha, ee waa mid caadoobay 25 sano ee u danbeeyay. Xukuumad kastaa
waxa ay xafiiska la soo gashaa qorshe dibuhabayneed, kaliya si ay bilowga horeba u
lumiso fursadda waxqabadkeeda, maadaama oo ay siyaasadda Soomaalida caado u
noqotay in ay dowlad kastaa sannadka hore ku guuldarraysato meelmarinta xeerarka
doorashooyinka.

Marka loo eego heer gobol, dhamaan hoggaamiyeyaasha Dowlad Goboleedyada
(FMS) ayaa iyaguna door weyn ku lahaa wiigitaanka hufnaanta nidaamka doorashada,
iyaga oo si ula kac ah u farageliyey habraacyada doorashooyinkooda. Tusaale ahaan,
Madaxweynaha Jubbaland, Axmed Maxamed Islaan Madoobe, waxa uu madaxweyne
isugu cumaamaday doorasho uu farsamaytay oo aan tartan dhab ah la gula gelin.
Waxa uu xabsiga dhigay kuwii ka soo horjeeday, isaga oo masraxa siyaasadda

xiray, islamarkaana waxkabeddel ku sameeyay dastuurka, si uu u jidaysto muddo-
xileed madaxweyne oo aan xaddidnayn.® Sida oo kale, Puntland, dhammaadkii
muddo-xileedkiisii koobaad ayuu Madaxweyne Siciid Cabdullaahi Deni ku kacay
musugmaasuq doorasho, isaga oo qoqobay ka qaybgalka siyaasadda, islamarkaana
abaabulay waxkabeddel dastuur, si uu u helo giil muddo-kordhis. Inkasta oo uu
iskudaygaasi fashilmay, haddana waxa ka dhashay colaad dhiig ku daatay sannadkii
2023.

3. “On the Finalization of the Constitutional Review Process in Somalia,” ConstitutionNet, By Mohamed Osman Jawari, 29 September, 2023. https://
constitutionnet.org/news/finalization-constitutional-review-process-somalia.

4. “Somalia Election Stalemate Triggers Violence.” Voice of America (VOA News), April 25, 2021. https://www.voanews.com/a/africa_somalia-election-
stalemate-triggers-violence/6205048.html.

5. Democracy Delayed and Diminished, Risks and possibilities for Somalia’s 2016 political transition.” Safeworld. https://www.saferworld-global.org/
downloads/pubdocs/democracy-delayed-and-diminished-somalia-2016---final.pdf

6. “Jubaland Parliament Abolishes Term Limits, Extends Presidential Terms.” Mustagbal Media,” July 3, 2024. https://mustagbalmedia.net/en/jubaland-
parliament-abolishes-term-limits-extends-presidential-terms/.

Hoggaamiyeyaasha dowlad goboleedyadu, sida ay u dhan yihiin, ma laha awood
damiireed oo ay ugu ololeeyaan doorasho xor iyo xalaal ah marka ay joogto heer
federaal, maadaama ay si gabbasho laaan ah u musugmaasuqaan tartamada
deegaannadooda. Dhanka Jubbaland, waxa ay Dawaldda Federaalku qaaddacday
hannaankii loo qabtay doorashooyinkii Jubbaland ee 20197 iyo 2023¢, taas oo sii
xoojisay is-aammin laaan baahsan oo mararka qaarkood keentay isku dhacyo
hubaysan, gaar ahaan saddexdii dawladood ee ugu dambeeyay dhanka federaalka.
Waxa intaas dheer, dhaqan carqaladayn siyaasaddeed ah oo ka hanaqaaday qaar ka mid
ah dowlad goboleedyada, kuwaas oo uu mowgqitkooda joogtada ahi u muuqdo in uu ka
soo horjeedo qorsheyaasha dowladda federaalka, islamarkaana dhaliyay xidhiidhfuran
iyo heemaal ama muuqaal siyaasadeed oo kala qaybsan. Tani waa dhaqanka joogtada
ka noqday dhammaan heerarka kala duwan ee dowladda oo caadaystay “dastuur
gacan-ku-rimis ah”, taas oo Soomaaliya ka dhigaysa mid u nugul xasilooni-darrada iyo
maamul-xumada.

Xidhiidhka DFS iyo Dowlad Goboleedyada oo ka sii daraya

Shantii todobaad ee la soo dhaafay waxa aad u sii xumaaday xidhiidhka u dhexeeya
DES iyo dowlad goboleedyada Jubbaland iyo Puntland, kuwaas oo ay ku jiraan
dagaallo ka dhacay Gedo’, saanad milliteri oo ay qabsatay Puntland iyo Puntland oo
qaaddacday goaanka lagu doonayo in gobolka Sanaag lagu daro dowlad goboleedka
cusub ee Waqooyibari."! Tallaabooyinkani waxay hoosta ka xariigeen sida ay
khilaafyada dastuuriga ah ee aan la xallini si fudud ugu horseedi karaan Khalkhal amni
iyo khataro siyaasadeed.

Isku-dhacyada Gedo

Colaado soo nognoqday oo u dhexeeya ciidamada DFS iyo kuwa Jubbaland ayaa
dhowaan ka dhacay magaalooyinka Beledxaawo iyo Doolow, halkaas oo ay dad badani
ku dhinteen, waxaa ku jiray taliye sare oo ka tirsan booliska jubbaland.”? Dagaalkan
ayaa sii xoogaystay dhammaadkii bishii Juley, kadib markii ay ciidamada faderaalku
dagaal laba casho socday ku qabsadeen Beledxaawo." Jubbaland oo dhacdadan
canbaaraysay ayaa ku tilmaantay weerar lagu beegsanayo maamulka gobolkaas, halka ay
dowladda faderaalka oo iska difaacaysaa ku sheegtay tallaabo amni oo muhiim ah.™

Isku-dhacyadan oo bilaabmay horraantii bishii Ogoosto, waxa uu dhinacba dhinaca
kale ku eedeeyay daandaansiga dagaalka.”

7. “Battle for Jubbaland Escalates as Federal Government Declares New Jubbaland Parliament ‘Illegal,” Hiiraan Online, 19 August, 2019. https://hiiraan.com/
news4/2019/Aug/165219/battle_for_jubbaland_escalates_as_federal_government_declares_new_jubbaland_parliament_illegal.aspx.

8. “Federal Government Rejects Ahmed Madobe’s Re-Election as Jubbaland President,” Hiiraan Online, 26 November, 2025. https://www.hiiraan.com/
news4/2024/Nov/199070/federal_government_rejects_ahmed_madobe_s_re_election_as_jubbaland_president.aspx.

9. “SNA and Jubbaland Forces in Heavy Clashes in Gedo.” FTL Somalia, February 5, 2025. https://www.ftlsomalia.com/sna-and-jubbaland-forces-in-heavy-
clashes-in-gedo/.

10. “Vessel Seized by Puntland Was Carrying Weapons for Mogadishu Arms Dealers — Official,” July 23, 2025. https://hornobserver.com/articles/3417/Vessel-
Seized-by-Puntland-Was-Carrying-Weapons-for-Mogadishu- Arms-Dealers-Official.

11. “Puntland Rejects New Northeast Somalia Administration, Calling It Politically Divisive,” Hiiraan Online, 2 August, 2025. https://www.hiiraan.com/
news4/2025/Aug/202428/puntland_rejects_new_northeast_somalia_administration_calling_it_politically_divisive.aspx.

12. “Senior Jubaland Police Commander Killed in Clashes with Federal Forces near Kenya Border,” Garowe Online, August 12, 2025. https://www.garoweonline.
com/en/news/somalia/senior-jubaland-police-commander-killed-in-clashes-with-federal-forces-near-kenya-border.

13. “Somali Federal Forces Seize Key Border Town from Jubaland.” | Caasimada Online, July 30, 2025. https://www.caasimada.net/somali-federal-forces-seize-
key-border-town-from-jubaland/.

14. “Jubbaland Government Strongly Condemns Deadly Mortar Attack on Beled Hawo Civilians in Gedo Region.” Radio kismayo, July 25, 2025. https://
radiokismayo.s0/2025/07/25/jubbaland-government-strongly-condemns-deadly-mortar-attack-on-beled-hawo-civilians-in-gedo-region/.

15. “Clashes Flare-up in Beled-Hawo as Federal and Jubbaland Forces Exchange Fire.” Goobjoog, August 11, 2025. https://en.goobjoog.com/clashes-flare-up-in-
beled-hawo-as-federal-and-jubbaland-forces-exchange-fire/.

Ismariwaagan ayaa laga dheehanayaa in aan weli la xallin khilaafaadka la xidhiidha
awoodda maamulka, masuuliyadda amniga, iyo qaab-dhismeedka federaalka
Soomaaliya, kuwaas oo xaaladda ka dhigay mid kacsan oo aan xasiloonayn.

Waxa xusid mudan, in qaabka uu hadda Madaxweyne Xasan Shiikh Gedo u maamulay
la mid yahay habkii uu sida weyn u diiddanaa markii uu mucaaradka ahaa 2021-2022,
xilligaas oo uu ku doodayay in khilaatka lagu xallin karo wadaxaajood loo dhan yahay
islamarkaana ay faragalinta faderaalka ee halka dhinac ahi dhaawacayso sharafta dalka
iyo dowladnimada.'®

Kala Fogaanshaha Puntland iyo DFS

18 bishii Juley 2025, waxa ay ciidamada badda ee Puntland qabsadeen markab
Turkigu leeyahay, kaas oo siday saanad milliteri oo isugu jirta baabuur gaashaaman,
qoryaha lidka diyaaradaha iyo rasaas. Puntland waxa ay sheegtay in markabku iska
dhex warwareegayey baddeeda, islamarkaana soo jiidayay halis amni. Dhanka kale,
dowladda faderaalka Soomaaliya ayaa Puntland ku eedaysay budhcadbadeednimo,
iyada oo ku adkaysatay in shixnaddu ku socotay heshiis difaac oo sharci ah oo kala
dhexeeya Turkiga, ayna u socotay xerada TURKSOM ee uu Turkigu ku leeyahay
Mugqdisho. Kaddib wadahadal kulul, oo ay xataa si toos ah uga qaybqaateen
dublimaasiyiin Turki ahi, ugu danbayn waxa ay Puntland markabkii iyo shixnaddii
saarnaydba ku wareejisay saraakiil Turki ah.”” Dhacdadan ayaa DFS iyo Puntland
ka dhex abuurtay inay isweydaarsadaan haddalo xooggan oo ku saabsan
madaxbannaanida iyo shuruucda.’®

Xiisaddu waxa ay sii laba kaclaysay 30 Juley 2025, kadib markii ay waftida
Laascaanood ku dhowaaqeen aasaaska dowlad goboleedka Waqooyibari, oo
xuduuddiisa lagu daray gobolka Sanaag oo ka tirsan xuduudaha ay Puntland
sheegato.”

Maamulkan cusub oo ay dabada ka riixayso DFS, ayaa lagu tilmaamay in uu ka mid
yahay nidaamka faderaalka Soomaaliya, laakiin Puntland waxa ay u fasiratay fal
xasilooni darro ku abuuraya, iyada oo ku adkaysatay in deegaannadaasi ka tirsan
yihiin xuduudaha maamulkeeda.

Tallaabadani waxa ay dhalisay khilaafyo dhinacyo badan— kuwo u dhexeeya SSC-
Khatumo iyo Puntland, kuwo u dhexeeya DFS iyo Puntland, iyo kuwo u dhexeeya
bulshooyinka dega gobolka Sanaag oo ay xuduud ahaan wada sheegtaan SSC-
Khatumo, Puntland iyo Somaliland.”

16. Hassan Sheikh Mohamud (@HassanSMohamud) on X (formerly Twitter), February 14, 2021. https://x.com/HassanSMohamud/
status/1361019004601708544.

17. “Somalia’s Puntland Releases Arms Cargo Ship to Turkey.” Turkish Minute, August 5, 2025. https://www.turkishminute.com/2025/08/05/somalias-puntland-
releases-arms-cargo-ship-to-turkey/.

18. “Tensions Escalate between Puntland and Federal Government after Seizure of Turkish-Owned Cargo.” Kaab TV, July 25, 2025. https://en.kaabtv.com/
tensions-escalate-between-puntland-and-federal-government-after-seizure-of-turkish-owned-cargo-ship/.

19. “Tensions and Talks in Lascaanood: SSC-Khatumo Leaders and Federal Officials Deliberate on Regional Government Formation.” Kaab TV, July 27, 2025.
https://en kaabtv.com/tensions-and-talks-in-lascaanood-ssc-khatumo-leaders-and-federal-officials-deliberate-on-regional-government-formation/.

20. “Puntland Rejects New Northeast Somalia Administration, Calling It Politically Divisive,” Hiiraan Online, 2 August, 2025. https://www.hiiraan.com/
news4/2025/Aug/202428/puntland_rejects_new_northeast_somalia_administration_calling_it_politically_divisive.aspx.

21. “Somalia’s Govt Forms New State in Territory Claimed by Puntland and Somaliland.” Somali Guardian, July 31, 2025. https://somaliguardian.com/news/
somalia-news/somalias-govt-forms-new-state-in-territory-claimed-by-puntland-and-somaliland/.

Isku soo wada duuboo, muranka dhulka iyo la wareegidda hubka ayaa hoosta ka
xarriiqaya xidhiidhka sii xumaanaya ee u dhexeeya Puntland iyo DFS, iyo kan
Puntland iyo dowlad goboleedka cusub ee Waqooyibari — oo loo geeyay khilaafka
dastuurka oo ay ku gadaaman yihiin xasarado amni.

Waxkabeddelka Dastuurka iyo khilaafaadka Doorashada

30 Maarso 2024, ayay baarlamaanka Soomaaliya ansixiyeen waxkabaddel

dastuur oo la isku maandhaatay, kaas oo soo kordhiyey doorasho qof-iyo-cod ah,
doorasho madaxweyne oo toos ah, saddex xisbi qaran oo dalku yeesho, iyo awood
madaxweyne oo la kordhiyey.?? Kooxaha mucaaradka iyo Puntland ayaa qaaddacay
waxkabeddelkan, iyada oo Puntland iskaga baxday geeddisocodka faderaalka, kana
digtay in waxkabeddel dastuur oo hal dhinac ahi horseedi karo wiigitaan ama kala
daadasho ku timaadda nidaamka fadaraalka.”

Xeerka Doorashooyinka ee ay DFS ansixisay 23 Noofeember 2024 waxa uu sii xoojiyay
awoodda dawlada dhexe, isaga oo doorashooyinkii ay hore u maamuli jireen dowlad-
goboleedyadu ku wareejiyey guddida doorashooyinka qaranka, taasina waa tallaabo
loo arko in ay si weyn u baalmarsan tahay qaabdhismeedka faderaalka.

Bulshada rayidka ah iyo saaxiibada caalamku waxa ay marar badan sheegeen in
aanay DFS keligeed beddeli karin dastuurka ama aanay hannaanka doorashada
qaabayn karin. Isla mar ahaantaa, dowlad goboleedyadu waxa ay leeyihiin sooyaal
doorasho oo dadban, kuwaas 0o aan daahfurnayn oo aan si xalaal ah loogu tartamin,
in hannaankaas musuqmaasuqa ah dib loogu laabtaana waa cibaaro kale. Waxa

kale oo markhaati ma doonto ah in ay mucaaradka ugu cadcad badankoodu yihiin
musharraxiin madaxweyne, kuwaas oo ay hadda mowgqifkooda doorasho ku weyn
tahay xisaabta siyaasaddu marka loo eego ilaalinta mabaadiida dowlad wanaagga.

Caqabadaha Kale

Xisbiga Caddaaladda iyo Wadajirka ee uu Madaxweyne Xasan Shiikh daahfuray
bishii Maajo 2025 ayay kuwa ka soo horjeedaa u arkaan in uu yahay “isbahaysi
siyaasadeed oo uu ku xoojinayo cududdiisa doorashada”** Tani waxa ay madmadow
galisay khadka kala sooca fagaarayaasha foolaadka qaranka — gaar ahaan Golaha
Wadatashiga Qaranka —iyo xisbiyada siyaasadda, taas oo wiiqday kalsoonidii golaha
loogu arki lahaa madal lawadaago. Fahamka ah in Golahii Wadatashiga Qaranka isu
beddelay xisbigii talada dalka hayey oo la ballaariyey uun ayaa wiiqaysa kalsoonidii
lagu qabay in uu ka odayeyn karo wadar-ogol qaran.

Sida oo kale, wadahadallada siyaasadeed ee Soomaaliya oo ah kuwo sii xumaanaya
ayaa uga sii daray xaaladda amni ee awalba cakirnayd. Al-Shabaab ayaa dib u qabsatay
magaalooyin ku yaalla Hirshabeelle iyo Galmudug, taas oo wiiqday guulihii la gaaray
sannadihii 2022-23”

22. “Somalia’s Parliament Approves Historic Constitutional Amendments.” Voice of America (VOA News), March 30, 2024. https://www.voanews.com/a/
somalia-s-parliament-approves-historic-constitutional-amendments/7549916.html.

23. “Somalia Accused of “Threatening National Unity” with New Constitution.” The Guardian, April 5, 2024. https://www.theguardian.com/global-
development/2024/apr/05/fears-violence-somalia-constitution.

24. “NCC Rebranded as Ruling Party as President Launches Bid for Reelection” The Somali Digest, May 14, 2025. https://thesomalidigest.com/ncc-rebranded-
as-ruling-party-as-president-launches-bid-for-reelection/.

Khilaafaadka u dhexeeya federaalka iyo dowlad goboleedyada ee ku saabsan
mas'uuliyadaha amniga - kaas oo salka ku haya madmadow dastuuri ah - ayaa
kooxdan ka dhex abuuray kala furfuran iyo kala fogaansho. Dibudhacyadii u
dambeeyay, sida qabsashadii ay al-Shabaab bishii Luulyo 2025 kula wareegtay
Moqokori iyo Maxaas oo ka tirsan Hiiraan, ayaa iftiiminaya in aanay jirin
qaabdhismeed amni cad, oo uu geexayo dastuurka isku duwid si wax ku ool ah,
islamarkaana leh istaraatiijiyad difaac qaran oo midaysan.>

7 Abriil, ayay saaxiibbada Soomaaliya ee caalamiga ah ee ay ka midka yihiib
Hawlgalka Taageeridda iyo Xasilinta Midowga Afrika ee Soomaaliya (AUSSOM),
EU, IGAD, Turkey, Uganda, Boqortooyada Ingiriiska, Maraykanka iyo Qaramada
Midoobay, waxa ay soo saareen bayaan wadajir ah oo in ka mid ahi sidan u dhignayd:
“Hoggaamiyeyaasha Soomaaliya oo qaada tallaabooyin muhiim ah oo degdeg ah,

0o ay ku jiraan arrimaha muhiimka ah ee ay ka midka yihiin siyaasadda, dastuurka
iyo doorashooyinka heer qaran, ayaa suuragalin kara in ay saaxiibbada caalamku
kordhiyaan taageerada Soomaaliya.”

Sida oo kale, waxa ay wararku sheegayaan in saaxiibbada Soomaaliya muddo laba
bilood ah siiyeen Dowladda Federaalka Soomaaliya (DES) si ay xal uga gaadho
arrimaha muhiimka u ah masiirka siyaasadda Soomaaliya, haddii kale ay halis

ugu jirto in ay lumiso taageerada ay hesho. Dhanka kale, shir ka dhacay Kampala
ayaa waxa la isla dhexmarayaa in ay ka dhalatay fikrad ah in la dhisayo guddi uu
hoggaaminayo Madaxweynaha Uganda si uu door kormeer uga qaato horumarinta
amniga Soomaaliya.”” Waxa kale oo sii kordhay cadaadiska siyaasad-juqraafiyadeed
(geopolitical). Dadka u ololeeya agoonsiga Soomaaliland ayaa Washington ku
riixaya in ay u aqoonsato dal madaxbannaan. Madaxweynaha Maraykanka Donald
Trump oo arrinta Somaliland wax laga waydiiyay bishii Agoosto ayaa yidhi, “arrintaa
hadda ayaannu eegaynaa.” Tallaabooyinkani waxa ay hoosta ka xarriiqayaan baahida
degdegga ah ee loo qabo midnimo siyaasadeed oo gudaha ah.?

Waxa loo Baahan yahay Isu-tanaasul iyo Is-garabsi

Culaysyada siyaasadeed, amni, dhaqaale bulsheed iyo kuwa juqraafiyadeed ee ku
gadaaman Soomaaliya ayaa cidhiidhi ka dhigaya fursadaha ay xaaladahan ku maarayn
karaan hoggaanka siyaasaddu.

Si kastaba ha ahaatee, weli lama gaadhin is-afgarad iyo isu-tanaasul dhab ah. Agoosto
10-keedii, wadahadallo u dhexeeyay Madaxweynaha Soomaaliya Xasan Sheekh
Maxamuud iyo siyaasiyiinta mucaaradka ah ee federaalka, oo uu hoggaaminayay
Madaxweynihii hore Shariif Sheekh Axmed, ayaa ku soo dhammaaday iyada oo aan
wax heshiis ah laga gaadhin hannaanka doorashada innagu soo fool leh.”

25. “Al-Shabaab Seizes Mahas in First Takeover of Somali Town in over a Decade,” Hiiraan Online, 28 July, 2025. https://www.hiiraan.com/news4/2025/
july/202362/al_shabaab_seizes_mahas_in_first_takeover_of_somali_town_in_over_a_decade.aspx.

26. UNTMIS (@UNTMIS_) On X (formerly Twitter), 7 April, 2025. https://x.com/UNTMIS_/status/1909238454673715361

27. “AUSSOM Ministerial Meeting Report” April 2025. https://au.int/sites/default/files/documents/44692-doc-AUSSOM_Ministerial_Meeting_report.pdf

28. “Trump Says U.S. Is ‘Looking Into’ Somaliland Proposal Tied to Gaza Refugee Plan,” Hiiraan Online, 9 August, 2025. https://www.hiiraan.com/news4/2025/
Aug/202518/trump_says_u_s_is_looking_into_somaliland_proposal_tied_to_gaza_refugee_plan.aspx.

29. “Madaxweyne Xasan Sheekh Iyo Mucaaradka Oo Kulan Kale Ku Ballamay.” Horseed Media, August 10, 2025. https://horseedmedia.net/madaxweyne-xasan-
sheekh-iyo-mucaaradka-oo-kulan-kale-ku-ballamay/410804/.

Waxa dhabannahays ah in isla maalintii xigtay, uu Madaxweyne Xasan Sheekh si lama
filaan ah uga soo muuqday xarun diiwaangelin doorasho oo ku taalla degmada Warta-
Nabadda ee Muqdisho — oo ah halka ay ku taallo Villa Soomaaliya — taas oo farriin
toos ah u dirtay mucaaradka.*® Doorashada qof iyo codka ah ee uu Madaxweyne
Xasan Sheekh dabada ka riixayay sagaalkii bilood ee u danbeeyay muddo-xileedkiisa,
waa ifafaale muujinaya in uu dibudhac ku yimaaddo doorashooyinka innagu soo
fool leh. Haddii ay madaxweynaha ka dhab ah tahay in uu dibuhabayn ku sameeyo
nidaamka doorashooyinka waxa uu haystay saddex sano oo uu ku tijaabin karayay
doorasho qof iyo cod ah, oo uu ka gabto golaha deegaanka ee Muqdisho. Haddii uu
sidaas ku tallaabsan lahaa waxa laga dheehan lahaa hoggaamin dhab ah, waxaana ku
dhismi lahayd kalsoonida shacabka. Laakiin fursaddaas dowladdu way beerdarraysay
imika ayaanay raadinaysaa in ay hirgaliso hannaan doorasho oo aan haysan taageero
mucaarad iyo sharciyad dadweyne midna. Tallaabadan waxa loo fasirtay in ay mar
kale xagqiijisay siyaasaddii uu madaxweynuhu uga gaabsanayey in uu wax la isla
ogolyahay raadiyo oo ku socday sannadka, waxaanay muujinaysaa goaankiisa uu ku
rabo in uu si iskiis ah degmadaas kaga hirgalinayo doorasho qof iyo cod, isaga 0o aan
awoodin in uu hannaankan doorasho ka wada hirgaliyo degmooyinka caasimadda
Mugqdisho, iskaba dhaaf dalka intiisa kalee. Goobta isdiiwaangelinta doorashada

ee uu ka soo muuqday Madaxweyne Xasan, wax yar kadib markii ay fashilmeen
wadahadalladu, waxa ay diraysaa farriin cad oo muujinaysa sida looga guuray
goaannadii siyaasadeed ee ku dhisnaa wadar-ogolka, loona door biday tan ku dhisan
nin-toocsiga.

Faalladani waxa ay soo baxday hal maalin ka hor kulankii shanaad ee madhalayska
ahaa ee dhex maraya DFS iyo mucaaradka. Ilo xogagaal u ah labada dhinac ayaa
sheegaya in weli la kala fog yahay, haddii aanu isbeddel weyni ku iman kulanka
dhacaya 13 Agoosto, waxa ay u badan tahay in ay dhinacyadu kala tagaan, taasina
waxa ay keeni kartaa khilaaf siyaasadeed oo weji cusub leh”

Machadka Daraasaadka Siyaasadda ee Heritage waxa uu daneeyayaasha oo dhan ugu
baaqayaa goaan siyaasadeed oo ku dhisan wadar-ogol heer qaran ah. Siyaasiyiinta
Soomaaliya waa in ay ka waantoobaan goaamada saacadda u danbeysa la macmalo

ee dhaganka noqday, isla markaana la yimaaddaan dhaqan siyaasadeed oo ku

dhisan qorshe agaasiman, isu-tanaasul iyo hufnaan. Madaxda faderaalka, dowlad
goboleedyada iyo sida oo kale hoggaannada mucaaradku waa in ay agbalaan in
doorashada soo socotaa yeelato hannaan suuragal ah, fuli kara, isla markaana ka xor
ah wax-isdabamarin iyo musugmaasugq; kuwaas oo hadheeyay doorashadii 2022 iyo
doorashooyinkii dadbanaa ee ka horreeyay. Hannaankani waa in uu ka ambaqaadaa in
- si xarfiya iyo si ruuxiyaba - loogu hogaansamo dastuurka qaranka iyo in madaxdu la
timaaddo doonis wada-shagayneed. Waa laga gudbay xilligii beenguurka siyaasadda.
Mustagbalka Soomaaliyana waxa uu ku xidhan yahay u istaagid wadajir ah oo ku
dhisan mabaadiida dimuqraadiyadda, dowladnimo loo dhan yahay, iyo ku dhaqanka
sharciga.

30. “President Hassan Sheikh Registers as Voter in Warta-Nabadda District.” Somali National News Agency, August 12, 2025. https://sonna.so/en/president-
hassan-sheikh-registers-as-voter-in-warta-nabadda-district/.

Tubta Horusocodka

U laabashada Dastuurka Kumeelgaadhka ah ee 2012— oo lagu aasaasay heshiis
dhab ah iyo wadaxaajood loo dhan yahay— ayaa Soomaaliya u ah fursadda u
habboon ee xasillooni keenta. Waxkabeddel lagu kalsoon yahay waxa ay u baahan
doontaa wadaxaajood qaran oo ku dhisan u dhammaansho iyo wadar-ogol ay
isugu yimaaddaan madaxda federaalka, hoggaamiyayaasha dowlad goboleedyada,
mucaaradka iyo bulshada rayidka ah, si ay u turxaanbixiyaan arrimaha la isku
maandhaafsan yahay ee ay ugu horreeyaan dibu-eegista dastuurka iyo qaabaynta
doorashadu.

Talobixino

« DFS waa in ay garwaagsato mas'uuliyaddeeda koowaad ee ka saaran in ay dalka
ka saarto marxaladda cakiran ee uu ku jiro. Waa in ay agbasho in aanay keligeed
waxba ka beddeli karin dastuurka ama aanay soo rogi karin qaabdhismeed
doorasho, waana in ay la timaaddaa tanaasul iyo wadaxaajood dhab ah.

 Siyaasiyiinta waa in ay ka goan tahay samaynta iyo ixtiraamidda qaab-dhismeed
islaxisaabtan 0o xooggan. Qaab-dhismeedkani waa in uu si gaar ah u qeexaa
ciqaab cayiman, oo lagu sii heshiiyey, oo ka dhalanaysa goaannada aan la isla
qaadan ee uu ku kaco hoggaamiye ama cid kasta oo si iskeed ah wax uga beddesha
dastuurka, ugu korodhsato muddo-xileedkeeda 0o aan ku dhisnayn wadar-
ogol guud, ama u musuqmaasuqdo habraacyada doorashada si ay tooda uga
meelmarsadaan.

« Bulshada rayidka ah ee Soomaaliyeed waa in ay kaalin mug leh ka qaadataa in
ay dhinacyada oo dhan ku ilaaliyaan sharciga, dhowraanna guulaha amniga,
difaacaan geeddisocodka dowlad-dhiska, kana hortaggaan in baaloxooftada
siyaasadeed curyaamiso guulihii dadaalka adag loo soo maray.

o Siyaasiyiinta, oo ay ka midka yihiin mucaaradka federaalka iyo hoggaamiyeyaasha
dowlad goboleedyada, waa in ay ka go'an tahay qaabdhismeed doorasho oo ku
dhisan caddaalad, u dhammaansho, suuragalnimo, iyo daahfurnaan, balse aanay
noqon kuwo keena doorasho loo qaabeeyey in lagu gaadho dano gaaban, sidii
dhacday doorashooyinkii hore ee dadbanaa.

« Saaxiibada caalamku waa in ay xoojiyaan dadaalladooda diblomaasiyadeed, oo
haddii loo baahdo ay qaataan door dhexdhexaadineed.

